Upravni odbor Obrtničke komore Kantona Sarajevo na sjednici održanoj 

   22.03. 2012.godine donosi :

POSLOVNIK
o radu Upravnog odbora Obrtničke komore

Kantona  Sarajevo

I – OSNOVNE ODREDBE
Član 1.

Ovim poslovnikom se utvrđuju prava i dužnosti članova Upravnog odbora, pripremanje, sazivanje i održavanje sjednica, način odlučivanja, te druga pitanja značajna za rad Upravnog odbora Obrtničke komore Kantona Sarajevo (u daljem tekstu: UO).
Član 2.

Sastav, djelokrug i  ovlaštenja UO utvrđeni su Statutom Obrtničke komore Kantona Sarajevo.
Član 3.

UO ima pet članova, koje bira Skupština iz redova saziva skupštine.

UO ima predsjednika, dopredsjednika  i tri člana koji se biraju na svojoj konstituirajućoj sjednici.

Mandat članova UO traje četiri godine, a može prestati opozivom, ostavkom, smrću i gubitkom članstva u Komori.

Član 4.

UO u svojoj nadležnosti: 
· Donosi i sprovodi odluke, zaključke i zadatke donešene na  sastancima UO, NO i Skupštine 

· inicira izradu prijedloga svih potrebnih pravilnika za rad Skupštine, UO

· predlaže imenovanje i razrješenje  članova Stručne službe

· izrađuje Pravilnik o službenim putovanjima članova Komore

· Odluke o visini naknada, nagrada članova za angažiranje u radu Skupštine, Upravnom i Nadzornom odboru i drugim tijelima

· ima obavezu izvršiti preporuku ili zaključak Nadzornog odbora na traženi  zahtjev predsjednika UO 

· odlučuje o svim pitanjima koja se tiču poslovanja Komore
· podnosi pismeni izvještaj o svom radu Skuštini 

Član 5.

UO za svoj rad odgovara Skuštini Obrtničke komore Kantona Sarajevo
II – PRAVA I DUŽNOSTI ČLANOVA UO

Član  6.

Članovi UO jednaki su u pravima i dužnostima.
Član 7.

Predsjednik UO ima pravo i dužnost da učestvuje u pripremanju materijala za sjednicu, zakazuje sjednice, rukovodi radom na sjednici, učestvuje u radu i brine se o održavanju reda na sjednici, kao i da potpisuje akta donesena na sjednici.

    Član  8.

Članovi UO imaju pravo i dužnost da prisustvuju sjednicama UO, da se blagovremeno upoznaju sa svim materijalima o kojima se raspravlja na sjednici i da aktivno učestvuju u njegovom radu.
Član  9.

Članovi UO su samostalni u iznošenju svojih mišljenja i prijedloga, zauzimanju stavova i imaju pravo da:
· Predlažu dopunu dnevnog reda ukoliko su blagovremeno dostavili pismeni prijedlog stručnoj službi

· Predlažu unošenje pojedinih pitanja u dnevni red naredne sjednice

· Postavljaju pitanja stručnoj službi udruženja i dr.

              Članovi  UO imaju pravo i obavezu da pokreću inicijativu za izmjenu, dopunu ili donošenja propisa iz oblasti privrednog sistema i tekuće ekonomske politike, da traže riješavanje drugih problema privređivanja grane ili oblasti privrede i da učestvuju u radu Skupštine udruženja.

III – POSLOVNI  RED SJEDNICE
1.  Sazivanje sjednice
                                                                    Član  10.

Sjednice UO saziva, predlaže dnevni red i njima rukovodi predsjednik UO, a u slučaju njegove sprječenosti  dopredsjednik UO.
                                                                   Član  11.

Poziv za sjednicu UO, sa prijedlogom dnevnog reda, upućuje se članovim UO 5 dana a najmanje 3 dana prije održavanja sjednice.

Poziv za sjednicu može se uputiti i licima koja nisu članovi UO, ako se smatra da njihovo prisustvovanje sjednici doprinjelo njenom uspješnijem radu.


Uz poziv za sjednicu dostavlja se prijedlog dnevnog reda, sa odgovarajućim materijalima koji će se razmatrati na sjednici, kao i zapisnik sa prethodne sjednice.


Izuzetno u pojedinim kao i hitnim  slučajevima, članovima UO mogu se izjasniti  telefonskim putem o pojedinim pitanjima i bez zakazivanja sjednice UO, a o čemu će se sačiniti zapisnik kao da je sjednica održana. 
2. Tok sjednice 

                                                      Član 12.

Sjednicom UO rukovodi predsjednik UO (u daljem tekstu: predsjedavajući ).
U slučaju spriječenosti ili odsutnosti predsjednika UO, sjednicom rukovodi dopredsjednik UO, a u slučaju sprječenosti  ili odsutnosti i dopredsjednika, sjednicom rukovodi član UO kojeg odredi predsjenik UO.

Član  13.
                                                         

Predsjedavajući otvara sjednicu UO i utvrđuje da li je prisutan dovoljan broj članova za punovažno odlučivanje.
Ako sjednici ne prisustvuje dovoljan broj članova UO, predsjedavajući će utvrditi da se sjednica odlaže za određeno vrijeme.

Za održavanje sjednice UO potrebno je da prisustvuje nadpolovična večina članova UO.



    Član  14.

UO utvrđuje dnevni red sjednice na prijedlog predsjedavajućeg.
Svaki član UO ima pravo predložiti izmjenu ili dopunu predloženog dnevnog reda, stim da je dužan svoj prijedlog obrazložiti.

O prijedlogu dnevnog reda, kao i o njegovim izmjenama i dopunama, UO odlučuje javnim glasanjem.


   Član  15.

O svakom pitanju koje je na dnevnom redu predsjedavajući izlaže na osnovu pismenih materijala ili daje riječ određenom izvjestiocu koji je prisutan na sjednici.
Nakon izlaganja predsjedavajući otvara javnu raspravu i daje riječ sudionicima, po redosljedu javljanja.
Sudionik u raspravi je dužan govoriti o pitanju koje je predmet rasprave ili je s njim u neposrednoj vezi, izbjegavajući nepotrebnu širinu.

Vrijeme izlaganja u raspravi, u pravilu je ograničeno i može trajati 5 minuta, a replika 2 minute. Od ovog su izuzeti učesnici, koji imaju uvodna izlaganja.


                     Član  16.

Predsjedavajući ima pravo i dužnost da upozori svakog učesnika u raspravi da se pridržava odredaba ovog poslovnika, a u slučaju da ova opomena ostane bez uspjeha, dužan je da tom učesniku oduzme riječ  i po potrebi preduzme druge mjere za održavanje reda na sjednici.

        Član 17.

Član UO može podnijeti amandman na prijedlog ili pitanje stavljeno na dnevni red sjednice UO. Amandman se podnosi, po  pravilu, pismeno i to prije početka sjednice.
Ako ima amandmana po pojedinom pitanju, predsjedavajući stavlja svaki amandman na glasanje po redu predlaganja.

Podnosilac amandmana može povući amandman u toku rasprave sve do stavljanja istog na glasanje. Ako se amandman usvoji, on postaje sastavni dio prijedloga.
Članovi UO i drugi učesnici sjednice mogu od podnosioca prijedloga i od predsjedavajućeg tražiti obavještenje u vezi sa pitanjem o kome se raspravlja.

3. Odlučivanje 

  Član 18.

Kada predsjedavajući utvrdi kako su sudionici u raspravi iscrpili svoja izlaganja i da je određeno pitanje dovoljno raspravljeno, zaključuje raspravu i predlaže donošenje određenog  zaključka,  ili akta. 
Pod odgovarajućim aktom, u smislu ovog Poslovnika smatraju se: pravilnici, odluke, zaključci, preporuke, Poslovnik o radu i sl.





      Član 19.

Dati glas može biti: ''ZA'' ili ''PROTIV''  ili ''UZDRŽAN''. 
Ako broj glasova  ''ZA'' sa jedne i broj glasova ''PROTIV''  i  ''UZDRŽAN'' sa druge strane bude jednak, glasanje će se ponoviti.

U slučaju da se i ponovnim glasanjem ne dobije potrebna većina, smatra se da prijedlog nije prihvaćen.





      Član 20.

Poslije završenog glasanja, predsjedavajući utvrđuje rezultate glasanja i na osnovu rezultata objavljuje da li je prijedlog o kome se glasalo usvojen ili odbijen.

4. Održavanje reda na sjednici, prekid, odlaganje i zaključivanje sjednice





       Član 21.


Omogućavanje normalnih uslova za rad UO i tok sjednice zadužen je predsjedavajući. 

Za povredu reda na sjednici predsjedavajući   izriče članovima UO ili osobi koja je pristutna na sjednici, slijedeće mjere:

1. usmena opomena,
2. opomena u Zapisnik,
3. oduzimanje riječi,
4. udaljavanje sa sjednice
        Član 22.

Predsjedavajući prekida rad UO kada nepostoje normalni uslovi  za rad, poodmaklog vremena, potrebe da se izvrše odgovarajuće konsultacije, pribave mišljenja i izvještaji sa preporukama i zaključcima Nadzornog odbora, i ako u toku sjednice dođe do napuštanja sjednice (nema kvoruma).





   Član 23.

Ako se u toku dana ne mogu riješiti sva pitanja iz utvrđenog dnevnog reda zbog dužine trajanja sjednice, ako to zahtjeva većina prisutnih članova UO ili ako postoje neki drugi opravdani razlozi, predsjedavajući može odložiti sjednicu za neki drugi dan.


U slučaju odlaganja sjednice predsjedavajući će nakandno zakazati njen nastavak.


Odlaganje sjednice, po pravilu, ne može trajati duže od deset dana.






   Član 24.

Ako u slučaju prekida ili odlaganja sjednice ne dođe do njenog nastavka u zakazano vrijeme, predsjedavajući će zaključiti sjednicu sa trenutkom prekida, odnosno odlaganja.


Predsjedavajući je obavezan u tom slučaju  zatražiti od predsjednika Nadzornog odbora da sazove sjednicu Nadzornog odbora koji će dostaviti Izvještaj  sa preporukama i zaključcima.

UO ima obavezu izvršiti preporuke i zaključke Nadzornog odbora te izvještaj u vidu prijedloga uputiti Skupštini na razmatranje radi donošenja konačne odluke.

5. Zapisnik sa sjednice i dokumentacija





    Član 25.

O radu na sjednici vodi se zapisnik. Zapisnik vodi zapisničar- sekretar Komore.


Zapisnik sa sjednice sadrži:

1. označenje sjednice
2. mjesto i datum održavanja sjednice
3. vrijeme početka i završetka sjednice

4. imena prisutnih i odsutnih članova i drugih lica pozvanih na sjednicu

5. utvrđeni dnevni red

6. usvajanje zapisnika sa prethodne sjednice

7. tok rasprave o pojedinim tačkama dnevnog reda

8. tok odlučivanja i doneseni zaključci, odluke  i dr.

9. eventualno izrečene mjere za održavanje reda na sjednici (osim usmene opomene)

10. izjave članova i drugih lica koja su izričito tražila da njihove izjave uđu u zapisnik

11. druge podatke od značaja za rad sjednice
   Član  26.

Zapisničar vodi zapisnik na sjednici u vidu bilježaka.


Na osnovu sačinjenih bilježaka i materijala, kao i eventualno na osnovu magnetofonske trake, zapisničar izrađuje zapisnik sa sjednice.


Zapisnik potpisuje predsjedavajući te sjednice i zapisničar i isti se dostavlja članovima UO uz materijal na narednu sjednicu.






   Član  27.


Na osnovu zapisnika o radu sjednice izrađuju se seperati pojedinih zaključaka i odluka.


Seperate zaključaka i odluka, kao i akte donesene na sjednici, potpisuje predsjedavajući te sjednice.






   Član 28.

Dokumentacija sa sjednice (materijali, zapisnici, doneseni akti i izrađeni seperati zaključaka i odluka) ovjerena na način iz člana  24. i 25. ovog Poslovnika, čuvaju se u Stručnoj službi Komore kao dokumentacija trajne vrijednosti.






   Član 29.

O izradi zapisnika,  formulaciji usvojenih akata, zaključaka i stavova, njihovom sprovođenju i objavljivanju, stara se sekretar Komore.

IV – ZAVRŠNE ODREDBE 






      Član 30.


Ovaj Poslovnik stupa na snagu danom donošenja.
    





PREDSJEDNIK UPRAVNOG ODBORA






OBRTNIČKE KOMORE KANTONA SARAJEVO









________________________








          Naser  Idrizagić

